
 




ՈՐՈՇՈՒՄ
3 դեկտեմբերի 2014 թվականի №446Ա
ք. Երևան
«ԳՆԴԱՍԱՐ ՓՀԷԿ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ «ԳՆԴԱՍԱՐ» ՓՈՔՐ ՀԻԴՐՈԷԼԵԿՏՐԱԿԱՅԱՆՈՒՄ ԷԼԵԿՏՐԱԿԱՆ ԷՆԵՐԳԻԱՅԻ (ՀԶՈՐՈՒԹՅԱՆ) ԱՐՏԱԴՐՈՒԹՅԱՆ ԼԻՑԵՆԶԻԱ ՏՐԱՄԱԴՐԵԼՈՒ ՄԱՍԻՆ 

Հիմք ընդունելով «Էներգետիկայի մասին» Հայաստանի Հանրապետության օրենքի 17‑րդ հոդվածի 1-ին մասի «բ» կետը, 23-րդ և 35-րդ հոդվածները, Հայաստանի Հանրապետության հանրային ծառայությունները կարգավորող հանձնաժողովի 2013 թվականի նոյեմբերի 1-ի «Էներգետիկայի բնագավառում գործունեության լիցենզավորման կարգը հաստատելու և մի շարք որոշումներ ուժը կորցրած ճանաչելու մասին» №374Ն որոշումը՝ Հայաստանի Հանրապետության հանրային ծառայությունները կարգավորող հանձնաժողովը որոշում է.
1. «ԳՆԴԱՍԱՐ ՓՀԷԿ» սահմանափակ պատասխանատվությամբ ընկերությանը տրամադրել «Գնդասար» փոքր հիդրոէլեկտրակայանում (Հայաստանի Հանրապետության Կոտայքի մարզի Պտղնի և Գետամեջ համայնքների վարչական տարածքներում` Հրազդան գետի Ակունք վտակի վրա (բնական ջրահոսք)) էլեկտրական էներգիայի (հզորության) արտադրության լիցենզիա՝ մինչև 2029 թվականի դեկտեմբերի 3-ը գործողության ժամկետով: 
2. Հաստատել «ԳՆԴԱՍԱՐ ՓՀԷԿ» սահմանափակ պատասխանատվությամբ ընկերության «Գնդասար» փոքր հիդրոէլեկտրակայանում էլեկտրական էներգիայի (հզորության) արտադրության լիցենզիայի պայմանները` համաձայն հավելվածի: 
3. Ուժը կորցրած ճանաչել Հայաստանի Հանրապետության հանրային ծառայությունները կարգավորող հանձնաժողովի 2013 թվականի մարտի 20-ի «ԳՆԴԱՍԱՐ ՓՀԷԿ» սահմանափակ պատասխանատվությամբ ընկերությանը «Գնդասար» փոքր հիդրոէլեկտրակայանի կառուցման լիցենզիա տրամադրելու մասին» №84Ա որոշումը:
4. «ԱԿԲԱ-ԿՐԵԴԻՏ ԱԳՐԻԿՈԼ ԲԱՆԿ» փակ բաժնետիրական ընկերությանն ազատել 2013 թվականի փետրվարի 22-ի №01-397 գրությամբ ներկայացված №130005680 բանկային երաշխիքի համաձայն «Գնդասար» փոքր հիդրոէլեկտրակայանի կառուցման №0489 լիցենզիայի պայմանների կատարման ապահովման համար Հայաստանի Հանրապետության հանրային ծառայությունները կարգավորող հանձնաժողովի նկատմամբ ստանձնած երկու միլիոն երեք հարյուր տասներեք հազար դրամ պարտավորությունից:

5. Սույն որոշումն ուժի մեջ է մտնում ստորագրման պահից։
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ՝ 

Ռ. ՆԱԶԱՐՅԱՆ 

 ք. Երևան
 3 դեկտեմբերի 2014թ.

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

